
Inatsisartunut ilaasortaq Anthon Frederiksen 
Inatsisartut  
Maani/  
  
  
 

§ 37 naapertorlugu apeqquteqaammut nr. 2016-187-imut akissutit 
 

Inatsisartut suleriaasissaanni § 37, imm. 1 malillugu Naalakkersuisunut apeqquteqaate-

qarputit. Apeqqutit uanga suliassaqarfigisannit akineqartussanngorlugu innersuunneqar-

poq. 

Apeqqutit: 

1. Aalisakkanik tunitsiveqarnikkut umiarsualiinerit sumiiffinni sorlerni aasaq manna  

atorneqarpat? 

2. Misilittakkat maannamut qanoq ippat?  

3. Naalakkersuisut aalisartitseqatigiiffiup Polar Seafood-ip siunissaa pillugu ilisima-

saqarpat imaluunniit tassunga tunngasunik saaffiginnittoqarsimavaa? 

4. Naalakkersuisut qanoq iliuuseqarsinnaappat Polar Seafood nunami allamiunut 

soqutiginnittunut tunineqassagaluarpat?  Tassani aalisakkanik pisassiissutigine-

qartartut eqqarsaatigalugit? 

5. Apeqqut 3-mi Polar Seafood nunami allamiunut tunineqassagaluarpat, pisassiis-

sutit  ingerlatseqatigiiffimmiit tigummiinnarneqarsinnaaneri inatsisitigut tunnga-

vissaqarpa?  

6. Naalakkersuisut qanoq isumaqarpat?  Polar Seafood nunami allamiunut tunine-

qassangaluarpat, aarlerinissamut pissutissaqarpugut?  

Akissutit 

1-imut akissut)  

2016-imi Kalaallit Nunaata kitaani kommunit tamarmik umiarsuarnik tunitsiviliinissamut 

akuersissutinik tunineqarsimapput, tassa Qaasuitsup Kommuniani sisamat, Qeqqata 

Kommuniani pingasut, Kommuneqarfik Sermersuumi pingasut, Kommune Kujallermi 

ataaseq kiisalu Kommuneqarfik Sermersuup Qeqqatalu Kommuniani angalasartussamut 

ataaseq. Akuersissutit qaleralinnut, saarullinnut nipisannullu tunngapput.   

 

2-mut akissut) 

Naalakkersuisut ukioq manna misilittakkat pillugit manna tikillugu nalunaarfigineqarsi-

manngillat.   

 

3-mut akissut) 

Polar Seafood-imi allannguisoqarneranik Naalakkersuisut saaffiginnissummik tigusaqar-

simanngillat.   

4-mut akissut)  

Polar Seafood nunanut allamiunut tunisaassagaluarpat Aalisarnerlu pillugu Inatsimmi § 

6-imut naapertuuttumik Kalaallit Nunaanni inuussutissarsiutigalugu aalisarsinnaasunut 

piginnittuunermut piumasaqaataatinik naammassinnikkunnaarluni taamaalilluni sooruna-

mi inuussutissarsiutigalugu aalisarsinnaanertik ingerlatseqatigiiffiup annaassavaa. 

 

5-imut akissut)  

Siuliani akissutigineqartut innersuussutigineqarput. Inatsisitigut tunngavigisaq tassaavoq 

Aalisarnermut inatsit kalaallillu aalisarneranni piginnittuunermut tassani aalajangersak-

kat. Taamaalilluni piginnittunut Aalisarneq pillugu Inatsimmi § 6-imut naapertuutinngitsu-

mik ingerlatsivimmut inatsimmut atuuttumut akerliusumik pisassiinerussaaq.  

 

6-imut akissut) 

Naalakkersuisut isumaat tassaavoq inatsit malinneqaruni aallaaviatigut ernumanissamut 

pissutissaqanngitsoq.  

 

Inussiarnersumik Inuulluaqqusillunga 

 

Nikolaj Jeremiassen 

 


